
Annotatsiya: Qadimgi Xorazm vohasida ilk davlatchilikning shakllanish jarayoni XX asrda 

keng tadqiqot doirasiga tortilgan. Yozma manbalarni o‘rganish asosida  “Katta Xorazm” davlati 
gipotezasi ilgari surilgan. XX asrning 80–yillarida bu gipotezani rad qiluvchi g‘oyalar ilgari surildi. 
Maqola masalaning shu jihati tahlil qilinib,   Xorazm vohasining  janubiy  va shimoliy -g‘arbiy 
qismida   ikkita davlat shakllanganligi asoslangan. Ularning shakllanish jarayoniga  turli omillar 
sabab bo‘lganligi ko‘rsatilib,  janubiy Xorazmda tashkil topgan davlat janub aholisining 
migratsiyasi natijasida, shimoli-g‘arbida tashkil topgan davlat esa, mahaliy chorvador aholining 
o‘troqlashishi natijasida tashkil topganligi asoslangan.  

Kalit so‘zlar: Davlat, migratsiya, Ko‘zaliqir, Xazorasp, Amirobod, Xorazm, Amudaryo, 
ahamoniy, “Katta Xorazm”.  

АНАЛИЗ ПРОЦЕССА ФОРМИРОВАНИЯ РАННЕГО ГОСУДАРСТВА В 
ХОРЕЗМСКОМ ОАЗИСЕ (НА ОСНОВЕ АРХЕОЛОГИЧЕСКИХ И ПИСЬМЕННЫХ 

ИСТОЧНИКОВ) 
 
Аннотация: Процесс формирования раннего государства в древнем Хорезмском 

оазисе широко изучался в XX веке. На основе изучения письменных источников была 
выдвинута гипотеза о существовании государства “Большой Хорезм”. В 80-х годах XX века 

были выдвинуты идеи, опровергающие эту гипотезу. В статье анализируется этот аспект 
вопроса на основе того факта, что в южной и северо-западной частях Хорезмского оазиса 
сформировались два государства. Показано, что к их формированию способствовали 
различные факторы, и это основано на том факте, что государство, сформировавшееся в 
южном Хорезме, возникло в результате миграции южного населения, а государство, 
сформировавшееся в северо-западной части, — в результате расселения местного 
скотоводческого населения. 

Ключевые слова: государство, миграция, Кюзелигир, Хазорасп, Амирабад, Хорезм, 
Амударья, Ахемениды, “Большой Хорезм. 

ANALYSIS OF THE FORMATION OF THE EARLY STATE IN THE KHOREZM OASIS 

(BASED ON ARCHAEOLOGICAL AND WRITTEN SOURCES) 
 

Abstract: The formation of the early state in the ancient Khorezm oasis was widely studied 
in the 20th century. Based on the study of written sources, the hypothesis of the existence of a 
“Greater Khorezm” state was put forward. In the 1980s, ideas refuting this hypothesis were put 
forward. This article analyzes this aspect of the issue based on the fact that two states emerged in 
the southern and northwestern parts of the Khorezm oasis. It is shown that different factors 
contributed to their formation, based on the fact that the state that emerged in southern Khorezm 
arose as a result of the migration of the southern population, while the state that emerged in the 
northwestern part arose as a result of the resettlement of the local pastoral population. 
Keywords: state, migration, Küzeligir, Hazorasp, Amirabad, Khorezm, Amu Darya, Achaemenids, 
“Greater Khorezm”. 

 
KIRISH VA DOLZARBLIGI:  Mustaqillik yillarda O‘zbekistonda davlatchilikning tashkil 

topishi va rivojlanishi masalalari davlat siyosati darajasiga ko‘tarildi. Davlatning shakllanish 
jarayoni va tashkil topgan vaqti bo‘yicha masalalar eng ko‘p muhokamaga tortilgan. Keyingi 
yillarda     tarixiy tadqiqot ishlariga yangicha xolis baho berish jarayonida o‘tmish voqealarni 
yanada chuqur va har tomonlama tadqiq qilish ilgari surilmoqda. Shuningdek, tarixiy – madaniy 
merosga e’tibor kuchayib, bu borada mamlakatimizning turizm salohiyatini rivojlantirish borasida 
ham ko‘plab tadbirlar amalga oshirilmoqda. Zero, “... xalqlarimizning dunyoviy fanlar rivojiga 
qo‘shgan beqiyos hissasini va boy madaniy merosini chuqur o‘rganish, turli tadqiqotlar olib borish, 
hamda jahon miqyosida targ‘ib etish katta ahamiyatga ega” -deb ko‘rsatgan prezidentimiz 
Sh.M.Mirziyoev [1].  Bu esa, o‘z navbatida qadimda O‘zbekiston hududida mavjud bo‘lgan 
davlatlarning shakllanishi, rivojlanishi va  jahon sivilizatsiyasiga  qo‘shgan hissasini yangicha 
yondashuvlar, tahlillar asosida tadqiq qilish, targ‘ib qilish va tarixiy rivojlanishdagi o‘ziga xoslikni, 
umumiylikni talqin qilish dolzarb ilmiy ahamiyat kasb etadi. 
       METODLAR VA O’RGANILISH DARAJASI: Qadimgi Xorazmda tarixida tadqiqotchilar 
o‘rtasida eng ko‘p muhokamaga sabab bo‘lgan masala hududda davlatchilikning shakllanish 
jarayoni hisoblanadi.   Xorazm vohasida davlatning paydo bo‘lishi masalasi dastlab XX asrning 
boshlarida “Avesto”, yunon va rim yozma manbalaridagi ma’lumotlarni tahlil etish orqali 
boshlangan [2;4;5].  

  XX asrning 30–yillaridan O‘zbekistonda boshlangan arxeologik tadqiqotlar, mazkur yozma 
manbalardagi ma’lumotlarni arxeologik materiallar bilan taqqoslashga imkon bergan.  Yozma  
manbalardagi tadqiqotlar asosida  “Katta Xorazm” qabilalar konfederatsiyasi  gipotezasi ilgari 
surildi. XX asr boshlarida “Katta Xorazm” masalasini nemis olimlari I.Markvart, V.Xenning yunon 
mualliflari Gekatey, Gerodot va “Avesto”da berilgan ma’lumotlari asosida ilgari surishgan edi. 
“Katta Xorazm” qabilalar konfederatsiyasi bo‘yicha tadqiqot olib borgan olimlar XX asrning 80–
yillariga qadar, bu davlatning mavjudligini arxeologik ma’lumotlar asosida isbotlashga harakat 
qilganlar [12.156; 10.39-41; 23.55-56]. XX asrning 80–yillaridan bu birlashma mavjud ekanligini 
inkor etuvchi ilmiy g‘oyalar ilgari suriladi [21.118; 7.76-84].  Bu fikr tarafdorlari yozma manbada 
tilga olingan  davlat qabilalalar konfederatsiyasi ekanligini, uning Gerodot ma’lumotida 
ko‘rsatilgandek, nihoyatda katta hududni egallaganligini shubha ostiga olingan, chunki bu 
arxeologik jihatdan o‘z isbotini topmaganлиги билан асослашган.   

Xorazm vohasida olib borilgan tadqiqotlar asosida  mil.avv. VI asrning boshlarida Xorazm 
vohasida davlat mavjud bo‘lganligi asoslangan bo‘lsada, bu davlatning tashkil topgan vaqti, ta’sir 
doirasi, poytaxti va xorasmiylar migratsiyasi haqida turli qarashlarni ilgari surganlar.   

Ushbu tadqiqot ishida biz voqealarni o‘sha davr nuqtai nazaridan kelib chiqqan holda, tarixiy 
jarayonlarni o‘zaro bog‘lagan holda yaxlit bir tizim sifatida tahlil qilib, turli hududlardagi 
voqealarni solishtirgan holda, voqealarni izchil bayon qilib, ularning sabablari va rivojlanish 
jarayonlarini aniqlab berdik.  

NATIJALAR VA MUHOKAMA: Mil.avv.VI asrning boshlarida  Amudaryoning quyi 
oqimidagi siyosiy va ijtimoiy vaziyatni tahlil qilsak, shakllanish jarayoniga  turli omillar sabab 
bo‘lgan ikkita siyosiy birlashma, ya’ni davlat tashkil topganligini ko‘rishimiz mumkin. Birinchi 
davlat Amudaryoning g‘arbiy tomonida tashkil topgan bo‘lib, uning markaziy qismi  Ko‘zaliqir 
yodgorligi bo‘lgan. Ikkinchi davlat esa, janubiy Xorazm hududida shakllangan, markazi Xazorasp 
bo‘lgan davlatdir.   

Qadimgi davrga oid yozma manbalarda aynan, janubiy Xorazmda shakllangan davlat to‘g‘risida 
yozib qoldirilgan va bunda xorasmiylarning qaerdandir ko‘chib kelib, o‘zlarining siyosiy 
uyushmasini tashkil qilganliklari bayon etilgan.  Qadimgi yunon mualliflari Skilak va Gekateyning 
asarlarida  “parfiyaliklardan sharqda  xorasmiylar yashaydi”, Gerodotning Akes daryosi va  tog‘ 
vodiysiga  qurilgan to‘g‘on,  Ahamoniylar davlati 16-satrapligi to‘g‘risidagi va  Stefan 
Vizantiyskiyning “ularda Xorasmiya shahri bor” degan ma’lumotlari asosida  olimlar xorasmiylar 
parfiyaliklardan sharqda, ya’ni hozirgi Xorazm ҳududidan, ya’ni Amudaryo quyi havzalaridan  
janub tomonda yashaganlar,  degan xulosaga kelingan [3;4;9;13]. Bu hududda yashagan aholi 
ma’lum bir sabablarga ko‘ra, Amudaryoning quyi oqimiga ko‘chib kelgan.   

Qadimgi Xorazm hududiga janubda kelgan aholining kelib  joylashishiga uch omil sabab 
bo‘lgan: 1.Murg‘ob daryosining qurishi; 2.Kir II ning bosqini; 3.Doro I ning siyosati[17.81]. Quyi 
Amudaryo bo‘ylariga kelgan aholi bo‘sh yotgan, lekin dehqonchilik uchun qulay bo‘lgan 
hududlarni o‘zlashtirganlar. Mahalliy chorvador aholi bilan tinch qo‘shnichilik munosabatlarini olib 
borganlar. Bu arxeologik tadqiqotlar natijasida o‘z isbotini topgan. Mil.avv. VI asrdan janubiy va 
g‘arbiy Xorazm hududlarida mustahkam mudofaaga ega bo‘lgan qal’alar va sun’iy sug‘orish 
tarmoqlari bunyod etilgan [9.25]. Dehqonchilik vohalarining yirik markazlari atrofida 
chorvadorlarning manzilgohlari qayd qilingan. U Murg‘ob vodiysi, Marg‘iyona va Baqtriya davlati 
aholisi ko‘chib kelishi natijasida vujudga kelgan. Xorazmning janubiy qismida markazi Xazorasp 
bo‘lgan davlat birlashmasi tashkil topgan.   

Mil.avv.  VII asrdan Murg‘ob daryosining suvi  kamaya boshlagan keyin va aholining asosiy 
qismi Marg‘iyona va Baqtriyaga axamoniylar hujumidan keyin kirib kelgan. Shu sababdan ham 
Amudaryoning quyi oqimi axamonyilar yozma manblarida “Xvarazmish” deb atala boshlagan.   
Tuyamo‘yin havzasi bo‘ylariga ko‘chib kelgan aholi o‘zi bilan shaharsozlik madaniyatini, 
kulolchilik hunarmandchiligini, diniy e’tiqodini va dehqonchilik madaniyatini olib kelganlar. 
Janubiy Xorazm vohasida tashkil topgan davlat tadqiqotchilar fikricha, mil.avv. VII asrning 
oxirlarida shakllana boshlagan. Bu davlat hududi ahamoniylar tomonidan egallanmagan.  
Axamoniylar Xorazm vohasining g‘arbiy tomonidan hujum uyushtirganlar.   Kir II sak va 

massagetlarga qarshi kurashib halok bo‘lgan bo‘lsa, Doro  I  Ko‘zaliqir qal’asiga hujum qilib, uni  
egallagan. Yozma manbada Doro I egallagan qal’a mustahkam mudofaa ega ekanligi yozib 
qoldirilgan.  Mil.avv. VI asrning birinchi yarmiga oid  g‘arbiy Xorazm hududida mustahkam 
mudofaa ega bo‘lgan Ko‘zaliqir qal’asi aniqlangan. Unda olib borilgan tadqiqotlar natijasida uning 
ikkita qurilish bosqichi aniqlangan. Birinchi qurilish bosqichida, u 11 gektar hududni egallagan 
bo‘lib, bu bosqichda   yong‘in izlari aniqlangan. Ikkinchi qurilish bosqichida qal’aning hududi 
yanada kengaytirilib, 25 gektarni tashkil qilgan. Mudofaa devorining qurilishiga alohida ahamiyat 
berilgan. Ko‘zaliqir qal’asining qurilish uslubi o‘ziga xos tarzda bo‘lib, u janubda qurilgan 
Xazorasp qal’asidan farq qilgan. Bu ikki qal’adan topilgan sopol buyumlarning ishlanish uslubi, 
aholisining turmush tarzi ham farq qilgan. Qo‘zaliqir yodgorligida olib borilgan tadqiqotlarni tahlil 
qiladigan bo‘lsak, bu hududda tashkil topgan davlat mahalliy ildizga ega ekanligini asoslashimiz 
mumkin.  Bunda Amudaryoning Oqchadaryo o‘zani bo‘ylarida, ya’ni sharqiy Xorazmda mil.avv. 
IX–VIII asrlarda yashagan Amirobod madaniyati aholisining ta’siri kuzatiladi. Ular bronza 
davridagi Suvyorgan va Tozabog‘yob madaniyatini yaratgan aholining qorishuvi natijasida 
shakllangan. Amirobodliklarning asosiy xo‘jalik mashg‘uloti chorvachilik bo‘lgan, lekin daryo 
o‘zanidan keng, sayoz kanallar chiqarib dehqonchilik va metallga ishlov berish hunarmandchiligi 
bilan ham shug‘ullanganlar [8.25]. Amirobodliklarning Жонбос -7 ёдгорлигини tadqiq qilganлар 
[18.68-77]. Mil.avv. VIII–VII asrlarda janubiy Oqchadaryo o‘zanida suvning kamaya borishi 
amirobodliklarning o‘z turmush tarzini o‘zgartirishlariga sabab bo‘lgan [19.115; 22.109-112]. 
Ularning bir qismi  chorvachilik bilan shug‘ullanish uchun  shimoliy Oqchadaryo va Sirdaryoning 
qadimiy deltalari bo‘ylariga qo‘chib ketganlar. Bir qismi esa, ham chorvachilik ham dehqonchilik 
ho‘jaligi bilan shug‘ullanish uchun Oqchadaryo o‘zaning quyi qismi va Sariqamish bo‘yi havzalari 
ko‘chganlar.  Ular tomonidan qoldirilgan arxeologik moddiy manbalar juda ko‘p hududlardan 
topilgan. Aynan shu Amirobod madaniyati aholisining ma’lum bir qismi Qo‘zaliqir yodgorligiga 
asos solishgan. Qo‘zaliqirning qurilishiga o‘xshash bo‘lgan yodgorlik Amirobodliklarning Jonbos -
7 yodgorligi bilan ham o‘xshashlik tomonlari aniqlangan, ya’ni bu ikki yodgorlik aholisi mudofaa 
devorlarning yo‘laklarida iste’qomat qilishgan va bir xil uslubda ishlangan sopol idishlardan 
foydalanishgan. Ko‘zaliqir yodgorligi aholisi  sug‘orma dehqonchilik bilan shug‘ullangan 
bo‘lsalarda, xo‘jaligining asosini chorvachilik tashkil qilgan. Ular  o‘z chorvasini himoya qilish 
uchun ikki qator mudofaa devor bilan o‘ralgan ulkan “qo‘ra” shaklidagi Qo‘zaliqir qal’asini bunyod 
qilganlar.  

XULOSA. Xorazm vohasida tashkil topgan davlat tarixi yozma manbalar tahlili va arxeologik 
tadqiqotlar asosida o‘rganilib kelayotgan bo‘lasada, ularning tashkil topish sabablari tahlili ilk bor 
amalga oshirildi.  Bunda davlatchilikning tashkil topishi bilan bog‘liq barcha tadqiqotlar tahlil 
qilinib, Xorazm vohasida ikki xil asosda tashkil topgan  ikkita davlat deyarli bir vaqtda vujudga 
kelganligi aniqlandi. Xorazm vohasining janubida tashkil topgan davlatning shakllanishida 
janubdan ko‘chib kelgan dehqonchilik va hunarmandchilik bilan aholining ta’siri bo‘lgan bo‘lsa, 
shimoli -g‘arbiy tomonida tashkil topgan davlat mahalliy asosga ega bo‘lib, unga o‘troqlashgan 
chorvadorlar tomonidan asos solingan. Ularning ijtimoyi turmush tarzida saklarga xos madaniyat 
ustun bo‘lgan. Shu sababdan  ham ularning Behistun qoya tosh suratlaridagi tasvirida kiyimlari 
saklarniki bilan o‘xshash bo‘lgan deb xulosa bera olamiz. Bu tasvirda janubiy Xorazm vohasi 
aholisi tasviri berilmagan, chunki bu hududlar ahomoniylar imperiyasi tarkibiga kirmagan.    
Xorazmda tashkil topgan  ilk davlatlar katta hududda emas, balki ma’lum sug‘orish sistemalari 
mavjud hududlarda shakllangan. Qadimgi Xorazmda tashkil topgan ilk davlatchilik ikki xil asosda 
tashkil topgan    va  bu asos ularning keyingi davrlardagi taraqqiyotida ham o‘z aksini topgan.  
Qadimgi Xorazmning keyingi davlardagi tarixiy rivojlanishida ham uning hududida ikkita davlat 
mavjud bo‘lganligi ko‘rsatuvchi yozma manbalar va arxeologik tadqiqot ishlari mavjud. Xorazm 
vohasida markazlashgan davlat tashkil topgandagina butun Xorazm vohasi birlashtirilgan va 
Xorazmshohlar doimo o‘z hududida yagona davlatni tashkil qilish uchun kurash olib borganlar.  

boshlab, ma’naviy-axloqiy kompetensiyani shakllantirish, ijtimoiy munosabatlar madaniyatini 
rivojlantirish, refleksiv-metagognitiv o‘sish va dunyoqarash transformatsiyasigacha bo‘lgan izchil 
jarayonni qamrab oladi. 

Birinchi bosqich – qadriyatlarni anglash va o‘zlashtirish. Bu bosqichda talaba ma’naviy-
axloqiy tushunchalarni shaxsiy hayot va kasbiy faoliyat uchun muhim tamoyillar sifatida qabul 
qiladi. Halollik, adolat, shukronalik, vafodorlik, mehribonlik, kamtarlik va sabr kabi sifatlarning 
mazmunini anglash talabaning keyingi rivojlanishi uchun poydevor bo‘ladi. Agar qadriyatlar ongli 
ravishda o‘zlashtirilmasa, ular xulq-atvorda barqaror namoyon bo‘lmaydi. Shu sababli modelda 
qadriyatlarga oid muloqot, hikmatlar tahlili, badiiy-pedagogik matnlar, tarixiy misollar va refleksiv 
savollar muhim vosita sifatida qo‘llanadi. 

Ikkinchi bosqich – ma’naviy-axloqiy kompetensiyani shakllantirish. Bu bosqichda qadriyatlar 
amaliy ko‘nikma va xulq-atvor sifatida namoyon bo‘la boshlaydi. Talaba axloqiy vaziyatlarda qaror 
qabul qiladi, o‘z fikrini asoslaydi, boshqalarning nuqtayi nazarini hurmat qiladi, adolatli muloqotga 
kirishadi va o‘z harakatining oqibatini baholaydi. Mazkur kompetensiya pedagogik kasb uchun 
ayniqsa muhim, chunki o‘qituvchi o‘z shaxsiy namunasi orqali o‘quvchilarga ta’sir ko‘rsatadi. 

Uchinchi bosqich – ijtimoiy munosabatlar madaniyatini rivojlantirish. Najmiddin Kubro 
merosida insonning kamoloti jamiyat bilan aloqadorlikda namoyon bo‘ladi. Shaxsning ichki pokligi 
uning boshqalarga bo‘lgan munosabatida, muloqot odobida, hamkorlikda, insonparvarlikda va 
fuqarolik mas’uliyatida ko‘rinadi. Shu sababli talabalarda ijtimoiy-kommunikativ sifatlarni 
rivojlantirish ma’naviy tarbiyaning muhim ko‘rsatkichi hisoblanadi. 

To‘rtinchi bosqich – refleksiv-metakognitiv rivojlanishni faollashtirish. Bu bosqichda talaba 
o‘z xatosini ko‘ra olish, uni tan olish, tuzatish, kelgusi rivojlanish maqsadini belgilash va o‘z ustida 
ishlash ko‘nikmalariga ega bo‘ladi. Najmiddin Kubro ta’limotidagi tavba va o‘zini tahlil qilish 
g‘oyalari aynan shu bosqichning nazariy asosini tashkil etadi. Pedagogik amaliyotda bu bosqich 
portfoliolar, o‘z-o‘zini baholash varaqalari, refleksiv esselar va individual rivojlanish xaritalari 
orqali qo‘llab-quvvatlanadi. 

Beshinchi bosqich – dunyoqarash transformatsiyasi va komil inson idealiga yaqinlashish. Bu 
bosqichda talaba bilim, qadriyat, tajriba, refleksiya va ijtimoiy mas’uliyatni yagona hayotiy 
pozitsiyaga birlashtiradi. Komil inson ideali zamonaviy pedagogik ta’limda axloqiy mas’uliyatli, 
kasbiy kompetent, insonparvar, ijtimoiy faol va o‘z ustida ishlaydigan shaxsni tarbiyalash maqsadi 
bilan uyg‘unlashadi. 

2-jadval. Ma’naviy rivojlanish blokida shakllantiriladigan ijobiy sifatlar va ularning salbiy 
muqobillari 

Ijobiy sifat Pedagogik mazmuni Salbiy sifat Tarbiyaviy xavf 

Halollik Rostgo‘ylik, vijdonlilik 
va haqiqatga sodiqlik. Yolg‘onchilik Ishonchning yo‘qolishi 

va axloqiy beqarorlik. 

Mas’uliyat Vazifa va burchni ongli 
bajarish. Mas’uliyatsizlik Burchga loqaydlik, 

kasbiy sustlik. 

Insonparvarlik 
Boshqalarga hurmat, 
mehr va yordamga 
tayyorlik. 

Shafqatsizlik Inson manfaatiga 
befarqlik. 

Kamtarlik O‘zini yuqori 
qo‘ymaslik, oddiylik. Kibr Boshqalarni 

mensimaslik. 

Sabr-toqat Qiyinchilikni matonat 
bilan yengish. Sabrsizlik Shoshqaloqlik, hissiy 

beqarorlik. 

Bag‘rikenglik Turli fikr va qarashlarni 
hurmat qilish. Murosasizlik Nizo va inkor kayfiyati. 

O‘zini nazorat qilish Nafs, hissiyot va xatti-
harakatni boshqarish. Nafsga berilish Hirs va impulsiv 

qarorlar. 

Ilmga intilish Bilim olish va o‘zini 
rivojlantirishga ehtiyoj. Johillik O‘rganishga befarqlik. 


